
Число: 153-00/23
Датум: 05.10.2023.
ЗАПИСНЇК ЗОЗ 18. ПОРЯДНЕЙ СХАДЗКИ НАЦИОНАЛНОГО СОВИТУ РУСНАЦОХ
отриманей 09.10.2023. року у Руским Керестуре
Осемнаста порядна схадзка Националного совиту рускей националней меншини отримана пондзелок, 09. октобра 2023. року з початком на 18,00 годзин у просторийох Дома култури Руски Керестур. На схадзки були присутни 16 члени Националного совиту: предсидатель Йоаким Рац и члени: Микола Кухар, Биляна Ковачевич, Нада Хромиш Аничич, Микола Папуґа, Мелания Мали, Саша Палєнкаш, Михайло Пашо, Мария Колошняї, Славиша Сабадош, Михайло Фейса, Мария Дорошки, Олена Папуґа, Деян Загорянски, Тамара Балоґ и Желько Ковач. Одсутни були: Стеван Самочета,  Славица Катона и Наташа Еделински Миколка.
На схадзки були присутни новинаре зоз шора наших медийох.

Схадзку отворел предсидатель Йоаким Рац, констатовал же присутни 16 члени Националного совиту и же єст кворум за роботу.
Записнїки зоз 11., 12, 13., 14., 15., 16. и 17. схадзки єдногласно прилапени.
За схадзку предложени шлїдуюци 
Дньови шор:
1. Активносци медзи двома схадзками

2. Приношенє одлуки о вименки Финансийного плану Националного совиту за 2023. рок
3. Менованє членїци Роботного цела за науку
4. Приношенє Правилнїка о подручних канцеларийох националного совиту
5. Информация о активносцох вязаних за означованє 270 рокох образованя по руски, 120 рокох предшколского образованя и 100 рокох Ґраматики
6. Потвердзованє одлукох Вивершного одбору
01. Даванє думаня о предлогох ришеньох о даваню назвох улїцом на териториї Городу Нового Саду
02. Предкладанє розподзельованя средствох по Конкурсу за софинансованє програмох и проєктох значних за културу и уметносц националних меншинох - националних заєднїцох у АП Войводини у 2023. року (Покраїнски секретарият за културу – обласц нєматериялного нашлїдства и обласц видавательней дїялносци)
03. Предкладанє розподзельованя средствох по Явним конкурсу за софинансованє програмох и проєктох хтори унапрямени на унапредзованє правох националних меншинох – националних заєднїцох у АП Войводини у 2023. року (Покраїнски секретарият за национални меншини)
04. Даванє предкладаня за розподзельованє средствох з буджету Городу Нового Саду по Явним конкурсу Городу Нового Саду за финансованє и софинансованє проєктох у култури у 2023. року
05. Даванє думаня о проєктох хтори сцигли на Явни конкурс за софинансованє проєктох зоз срeдствох буджету Городу Нового Саду з цильом витворйованя явного интересу у обласци информованя у 2023. року
06. Приношенє лїстини препоручених проєктох по Конкурсу за финансованє и софинансованє проєктох з обласци културних дїялносцох националних меншинох у Републики Сербиї у 2023. року (Министерство култури)
07. Даванє думаня о проєкту котри послани на Явни конкурс за участвованє у хаснованю финансийних средствох Министерства просвити наменєних за дотациї нєвладовим орґанизацийом и другим нєпрофитним орґанизацийом значним за образованє у 2023. року
08. Даванє думаня на Предклад одлуки о мрежи явних основних школох зоз шедзиском на териториї Городу Нового Саду
09. Даванє думаня о проєкту посланим на Явни конкурс за софинансованє проєктох зоз средствох буджету општини Кула з цильом витворйованя явного интересу у обласци информованя у 2023. року на язикох националних меншинох
010. Даванє думаня о проєктoх посланих на Kонкурс за софинансованє проєктох продукциї медийних змистох на язикох националних меншинох у 2023. року, хтори розписало Министерство информованя и телекомуникацийох
011. Даванє думаня о проєктoх посланих на Явни конкурс Городу Нового Саду за софинансованє проєктох у култури у 2023. року
012. Даванє думаня о кандидатки за директорку Основней школи „Васа Стаїч“ у Новим Садзе
7. Даванє думаня о предлогох ришеньох о даваню назвох улїцом у Новим Садзе

8. Приношенє одлуки о Звиту ревизиї финансийного дїлованя Националного совиту Руснацох у 2022. року
9. Приношенє одлуки о виборе Ревизиї за 2023. рок
10. Рижне

Дньови шор єдногласно прилапени.

Точка 1. 

Предсидатель Йоаким Рац поинформовал присутних о активносцох хтори мал од остатнєй схадзки Совиту, а як назначнєйши визначел:
· конституовани шицки одбори и роботни цела
· зоз предсидательку Одбору за образованє и предсидательом Вивершного одбору присуствовал на вецей схадзкох у Коцуре и Дюрдьове зоз родичами, учительками, представнїками школох, предшколских установох и тих двох општинох, а як резултат того то уписани руски оддзелєня пешей класи у обидвох школох
· отворени нови просториї Завода за културу войводянских Руснацох
· отримани вецей схадзки зоз другима совитами и заводами о вименки одлукох о снованю меншинских заводох
· отримани схадзки Координациї националних совитох и републичного Совиту за национални меншини

· вецей стретнуца зоз представнїками покраїнских секретариятох и републичних министерствох

· отримал схадзку зоз одвичательнима редакторами руских редакцийох у РТВ-у и схадзку зоз директором Руского слова

· при Министерстве за людски и меншински права ше заложел за опредзельованє средствох за Шветови конґрес Руснацох/Русинох/Лемкох и бул на його отвераню

· присуствовал на векшини наших фестивалох и манифестацийох
· присуствовал на шветочносцох хтори орґанизовали други национални совити.
Точка 2.
Предсидатель Совиту гварел присутним же ше вименка финансийного плану прави першенствено пре звекшани средства Националному совиту и зоз републичного и зоз покраїнского уровня. Потим членом розтолковал кажду поєдинєчну ставку у буджету.
Др михайло Фейса предложел же би ше зоз ребалансом видвоєло и средства за стипендию студентки Ани Варґовей, хтора тераз на другим року студийох на Катедри. Тото предкладанє єдногласно потримане.

Национални совит зоз єдногласно принєсол шлїдуюцу одлуку:

На основи члена 15. пасус 1. точка 5. Закона о националних совитох националних меншинох („Сл. глашнїк РС“ ч. 72/2009, 20/2014 - одлука УС, 55/2014 и 47/2018), члена 8. пасус 1. точка 9. Статуту Националного совиту рускей националней меншини (ч. 01-02/23 од 16.01.2023. року) и члена 7. Правилнїка о додзельованю стимулацийох и наградох у форми стипендийох (ч. 147-01/21 од 22.09.2021. року), Национални совит на схадзки отриманей 09. октобра 2023. року принєсол

Одлуку


Национални совит рускей националней меншини додзелює позарядову награду Ани Варґа, студентки другого року на Филозофским факултету у Новим Садзе, студийна програма Руски язик и кнїжовносц, у виносу од 5.000 динари мешачно, у чаше од октобра 2023. року по юний 2024. року.


Зоз наградзену студентку Национални совит подпише контракт о стипендованю.
Национални совит зоз єдногласно принєсол шлїдуюцу одлуку:


На основи члена 10. пасус 1. точка 2. Закона о националних совитох националних меншинох („Сл. глашнїк РС“ ч. 72/2009, 20/2014 - одлука УС, 55/2014 и 47/2018) и члена 8. пасус 1. точка 2. Статуту Националного совиту рускей националней меншини (ч. 01-02/23 од 16.01.2023. року), Национални совит на схадзки отриманей 09. октобра 2023. року принєсол

Одлуку


Прилапює ше Вименка Финансийного плану Националного совиту рускей националней меншини за 2023. рок.

Точка 3.
На схадзки Роботного цела за науку вигласане предкладанє же би Национални совит меновал Ану Римар Симунович до того цела. У чаше кед Национални совит меновал предсидательох и членох одборох и роботних целох, вона ище була у закончуюцей фази дохторских студийох. У медзичаше одбранєла докторску дисертацию и постала доктор наукох, та предложене же би була ровноправни член Роботного цела за науку.

У складзе зоз Законом о националних совитох и Статутом, предсидатель предложел предсидателя и членох Вивершного одбору.

Национални совит зоз 14 гласами „за“, 1 „процив“ и 1 „стримани“ принєсол шлїдуюцу одлуку:


У складзе зоз членом 41. Статуту Националного совиту рускей националней меншини, Национални совит на схадзки отриманей __________________ принєсол

Одлуку

о вибору членїци Роботного цела за науку


За членїцу Роботного цела за науку вибера ше др Ана Римар Симунович.

Точка 4.
Предсидатель и секретар Националного совиту представели нарис Правилнїка о подручних канцеларийох. Як визначели, причина його приношеня то же би ше праведнєйше финансовали подручни канцелариї спрам витворених активносцох, же би ше их обовязало же би орґанизовали роботу секцийох, як и їх участвованє на наших фестивалох. Зоз тим ше обезпечи векша активносц наших дружтвох и програма на фестивалох и манифестацийох.
Национални совит зоз 14 гласами „за“ принєсол шлїдуюцу одлуку:

На основи члена 10. пасус 1. точка 14. Закона о националних совитох националних меншинох („Сл. глашнїк РС“ ч. 72/2009, 20/2014 - одлука УС, 55/2014 и 47/2018) и члена 8. пасус 1. точка 21. Статуту Националного совиту рускей националней меншини (ч. 01-02/23 од 16.01.2023. року), Национални совит рускей националней меншини на схадзки отриманей дня  09. октобра  2023. року, прилапел 
П Р А В И Л Н Ї К

о  подручних  канцеларийох  националного  совиту


Текст Правилнїка будзе доручени шицким подручним канцеларийом и обявени на интернет боку Националного совиту.
Точка 5.
Предсидатель Совиту и предсидателька Одбору за образованє Олена Папуґова поинформовали присутних о чечуцих активносцох вязаних за означованє 270 рокох образованя по руски, 120 рокох предшколского образованя и 100 рокох Ґраматики. Програма би требала буц отримана у Керестуре 18. новембра.
Точка 6.
1)

У складзе зоз членом 26 пасус 3 Статуту Националного совиту рускей националней меншини, Национални совит рускей националней меншини єдногласно принєсол

одлуку


Потвердзує ше одлука Вивершного одбору число 42-01/23 од 03.04.2023. року о даваню думаня о предлогох ришеньох о даваню назвох улїцом на териториї Городу Нового Саду, хторе утвердзела Комисия за назви часцох населєних местох на схадзки отриманей 22. марца 2023. року.

2)

У складзе зоз членом 26 пасус 3 Статуту Националного совиту рускей националней меншини, Национални совит рускей националней меншини єдногласно принєсол

одлуку


Потвердзує ше одлука Вивершного одбору число 36-01/23 од 05.04.2023. року о даваню предкладаня за разподзельованє средствох по Конкурсу за софинансованє програмох и проєктох значних за културу и уметносц националних меншинох - националних заєднїцох у АП Войводини у 2023. року.

3)

У складзе зоз членом 26 пасус 3 Статуту Националного совиту рускей националней меншини, Национални совит рускей националней меншини єдногласно принєсол

одлуку


Потвердзує ше одлука Вивершного одбору число 50-01/23 од 05.04.2023. року о даваню предкладаня за разподзельованє средствох по Явним конкурсу за софинансованє програмох и проєктох хтори унапрямени на унапредзованє правох националних меншинох - националних заєднїцох у АП Войводини у 2023. року.

4)

У складзе зоз членом 26 пасус 3 Статуту Националного совиту рускей националней меншини, Национални совит рускей националней меншини зоз 15 гласами „за“ принєсол

одлуку


Потвердзує ше одлука Вивершного одбору число 53-01/23 од 05.04.2023. року о даваню предкладаня за разподзельованє средствох по Явним конкурсу за финансованє и софинансованє проєктох у култури у обласци сучасней творчосци зоз средствох Городу Нового Саду у 2023. року.

5)

У складзе зоз членом 26 пасус 3 Статуту Националного совиту рускей националней меншини, Национални совит рускей националней меншини зоз 14 гласами „за“ и 1 „стримани“ принєсол

одлуку


Потвердзує ше одлука Вивершного одбору число 45-01/23 од 05.04.2023. року о даваню думаня о проєктох посланих на Явни конкурс за софинансованє проєктох з буджету Городу Нового Саду з цильом витворйованя явного интересу у обласци явного информованя.

6)

У складзе зоз членом 26 пасус 3 Статуту Националного совиту рускей националней меншини, Национални совит рускей националней меншини єдногласно принєсол

одлуку


Потвердзує ше одлука Вивершного одбору число 55-01/23 од 19.04.2023. року о даваню Лїстини препоручених проєктох по Конкурсу за финансованє и софинансованє проєктох з обласци културни дїялносци националних меншинох у Републики Сербиї.

7)

У складзе зоз членом 26 пасус 3 Статуту Националного совиту рускей националней меншини, Национални совит рускей националней меншини зоз 15 гласами „за“ принєсол

одлуку


Потвердзує ше одлука Вивершного одбору число 63-01/23 од 19.04.2023. року о даваню думаня о проєкту котри послани на Явни конкурс за участвованє у хаснованю финансийних средствох Министерства просвити наменєних за дотациї нєвладовим орґанизацийом и другим нєпрофитним орґанизацийом значним за образованє у 2023. року.

8)

У складзе зоз членом 26 пасус 3 Статуту Националного совиту рускей националней меншини, Национални совит рускей националней меншини єдногласно принєсол

одлуку


Потвердзує ше одлука Вивершного одбору число 69-01/23 од 27.04.2023. року о даваню думаня о Предкладу одлуки о мрежи явних основних школох зоз шедзиском на териториї Городу Нового Саду.

9)

У складзе зоз членом 26 пасус 3 Статуту Националного совиту рускей националней меншини, Национални совит рускей националней меншини зоз 15 гласами „за“ и 1 „стримани“ принєсол

одлуку


Потвердзує ше одлука Вивершного одбору число 84-01/23 од 22.05.2023. року о даваню думаня о проєктох посланих на Явни конкурс за софинансованє проєктох зоз средствох буджету општини Кула з цильом витворйованя явного интересу у обласци явного информованя у 2023. року на язикох националних меншинох.

10)

У складзе зоз членом 26 пасус 3 Статуту Националного совиту рускей националней меншини, Национални совит рускей националней меншини зоз 15 гласами „за“ и 1 „стримани“ принєсол

одлуку


Потвердзує ше одлука Вивершного одбору число 85-01/23 од 26.05.2023. року о даваню думаня о проєктох посланих на Конкурс за софинансованє проєктох продукциї медийних змистох на язикох националних меншинох Министерства информованя и телекомуникацийох.

11)

У складзе зоз членом 26 пасус 3 Статуту Националного совиту рускей националней меншини, Национални совит рускей националней меншини зоз 15 гласами „за“ и 1 „стримани“ принєсол

одлуку


Потвердзує ше одлука Вивершного одбору число 144-01/23 од 22.09.2023. року о даваню думаня о проєктох посланих на Явни конкурс за софинансованє проєктох у култури зоз средствох Городу Нового Саду у 2023. року.

12)

У складзе зоз членом 26 пасус 3 Статуту Националного совиту рускей националней меншини, Национални совит рускей националней меншини єдногласно принєсол

одлуку


Потвердзує ше одлука Вивершного одбору число 143-01/23 од 22.09.2023. року о даваню думаня о кандидатки за вибор директора Основней школи „Васа Стаїч“ у Новим Садзе.

Точка 7.
На основи члена 93. пасус 2. Закона о локалней самоуправи (“Сл. глашнїк РС” ч. 129/2007, 83/2014 – др. закон, 101/2016 – др. закон, 43/2018 и 11/2021 – др. закон), члена 22. пасус 1. точка 5. Закона о националних совитох националних меншинох (“Сл. глашнїк РС” ч. 72/2009, 20/2014 – одлука УС, 55/2014 и 47/2018), а у складзе зоз членом 8. пасус 1. точка 23. Статуту Националного совиту рускей националней меншини число (01-02/23 од 16.01.2023. року), Национални совит Руснацох, на схадзки отриманей 09. октобра 2023 року, принєсол:
Одлуку
о даваню думаня о предлогох ришеньох о даваню назвох улїцом на териториї Городу Нового Саду
I
Дава ше позитивне думанє о предлогох ришеньох о даваню назвох улїцом на териториї Городу Нового Саду, хтори утвердзела Комисия за назви часцох населєних местох на схадзки отриманей 29. септембра 2023. року:

· Предлог ришеня о даваню назви улїци у Новим Садзе (Улїца Дюрдєвданска)

· Предлог ришеня о даваню назви улїци у Новим Садзе (Улїца Воїслава Марича)

II
Тоту одлуку доручиц Скупштини Городу Нового Саду и обявиц на интернет боку Националного совиту.

Точка 8.
На схадзки розпатрани Звит нєзависней ревизиї за период до 01.01.2022. по 31.12.2023. року. За прилапйованє Звиту гласали 15 члени Националного совиту.
На основи члена 10. пасус 1. точка 2. Закона о националних совитох националних меншинох („Службени глашнїк РС“, ч. 72/2009, 20/2014 – одлука УС, 55/2014 и 47/2018) и члена 8. пасус 1. точка 2. Статуту Националного совиту рускей националней меншини (ч. 01-02/23 од 16.01.2023. року), Национални совит рускей националней меншини на схадзки отриманей 09.10.2023. року принєсол
Одлуку


Прилапює ше Звит нєзависней ревизиї финансийного дїлованя Националного совиту рускей националней меншини, за период до 01.01.2022. по 31.12.2023. року.
Точка 9.
До Националного совиту сцигли три понукнуца за окончованє ревизиї за 2023. рок. Предсидатель предложел же би ше вибрало найтунше понуканє, а то аґенция хтора и потераз препатрала нашо финансиї.
Национални совит рускей националней меншини зоз 15 гласами „за“ принєсол шлїдуюцу одлуку:

На основи члена 117. пасус 8. Закона о националних совитох националних меншинох („Сл. глашнїк РС“, ч. 72/2009, 20/2014 - одлука УС, 55/2014 и 47/2018), Национални совит рускей националней меншини на схадзки отриманей 09.10.2023. року приноши

Одлуку


„Ревизия плус-про“ д.о.о зоз Беоґраду окончи ревизию финансийного дїлованя Националного совиту рускей националней меншини за период од 01.01.2023. по 31.12.2023. року.

Точка 10.
Под точку „Рижне“ нє було приявених.

записнїчар
предсидатель

Таня Арва-Планчак
Йоаким Рац

____________________________
__________________________________

